	ދިވެހިރާއްޖޭ ތިމާވެށީގެ ބިލު



	ތަޢާރަފު
	1.
	މި ޤާނޫނަށް ކިޔާނީ، "ދިވެހިރާއްޖޭގެ ތިމާވެށީގެ ޤާނޫނު" އެވެ. 


	ލަފުޒުތަކާއި ޢިބާރާތްތަކުގެ މާނަ


	2.
	މިޤާނޫނުގައި ކަނޑައެޅިގެން އެހެން ގޮތަކަށް ބުނެފައިނުވާހާ ހިނދަކު؛

	
	
	
	

	
	
	
	"ކޮމިޝަން" ކަމަށް ބުނެފައި އެވަނީ، "ނޭޝަނަލް ކޮމިޝަން ފޮރ ޕްރޮޓެކްޝަން އޮފް ދި އެންވަޔަރަންމަންޓް" ނުވަތަ އެން.ސީ.ޕީ.އީ އަށެވެ.



	
	
	
	

	
	
	
	

	ތިމާވެއްޓާބެހޭ މައިގަނޑު އުޞޫލުތައް


	3.
	ދިވެހިރާއްޖޭގައި ތިމާވެށި ރައްކާތެރިކޮށް، ދަމަހައްޓައި، ތިމާވެއްޓާގުޅޭ ކަންކަން ރާވާ އިންތިޒާމް ކުރުމުގައި އަންނަނިވި އުޞޫލުތަކަށް ރިޢާޔަތް ކުރާންވާނެއެވެ.



	
	
	(ހ)
	ދެމެހެއްޓެނިވި ތަރައްޤީ؛


	
	
	(ށ)
	ތަޣައްޔަރުކުރާ މީހާގެ އަތުން ފައިސާ ނެގުމުގެ އުޞޫލު؛


	
	
	(ނ)
	ރައްކާތެރިކަމުގެ ފިޔަވަޅުތައް އެޅުމުގެ އުޞޫލު؛


	
	
	(ރ)
	ރައްޔިތުންގެ ބައިވެރިވުން.


	ތިމާވެށި ރައްކާތެރިކުރުމުގެ ޙައްޤާއި ޒިންމާ


	4.
	ޞިއްޙަތަށް ފައިދާހުރި، ސާފު ވެއްޓެއްގައި ދިރިއުޅުމަކީ އަދި އެފަދަ ތިމާވެއްޓެއް ދަމަހައްޓައި ތަރައްޤީ ކުރުމަކީ، ދިވެހިރާއްޖޭގައި އުޅޭ ކޮންމެ މީހެއްގެ ޙައްޤެއް އަދި ޒިންމާއެކެވެ.



	ނޭޝަނަލް ކޮމިޝަން ފޮރ ދަ ޕްރޮޓެކްޝަން އޮފް އެންޔަރަންމަންޓް


	5.
	(ހ)
	ކޮމިޝަން އެކުލެވިގެންވަނީ، ރައީސުލްޖުމްހޫރިއްޔާ ޢައްޔަންކުރާ އަންނަނިވި މީހުންގެ މައްޗަށެވެ.



	
	
	
	1.
	މިނިސްޓަރ (ކޮމިޝަނުގެ ރިޔާސަތު ބަލަހައްޓާނީ މިނިސްޓަރެވެ.)؛


	
	
	
	2.
	ކޮންމެ ލީޑް އޭޖެންސީއަކުން އިސް މަންދޫބެއް؛


	
	
	
	3.
	މެރިން ރިސާރޗް ސެންޓަރާއި އެންވަޔަރަންމަންޓް ރިސާރޗް ސެންޓަރާ މިދެއިދާރާއިން ކުރެ ކޮންމެ އިދާރާއަކުން އިސް މަންދޫބެއް؛


	
	
	
	4.
	ތިމާވެށީގެ ދާއިރާއާ ގުޅުންހުރި ޙަރަކާތްތައް ހިންގާ، މަދަނީ ޖަމްޢިއްޔާތަކުގެ ދެ މަންދޫބުން؛


	
	
	
	5.
	ވިޔަފާރީގެ ދާއިރާގެ މަންދޫބެއް؛


	
	
	(ށ)
	ކޮމިޝަނުން އަންނަނިވި ކަންކަމުގައި މިނސްޓަރަށް ލަފާދޭންވާނެއެވެ.



	
	
	
	1.
	ސާފު ތިމާވެއްޓެއް މިހާރަށާއި މުސްތަޤްބަލުގައި ސާފު ތިމާވެއްޓެއް 

އިޖްތިމާޢީ އަދި އިޤްޠިޞާދީ ތަރައްޤީއަށް އަމާޒުކޮށް، ދެމެހެއްޓެނެވި ގޮތެއްގައި، ތިމާވެއްޓާއި އެހެނިހެން ތަބީޢީ ވަޞީލަތްތައް ރައްކާތެރިކޮށް، ދަމަހައްޓައި، އެތަކެތި ބޭނުންކުރުން؛


	
	
	
	2.
	ތިމާވެށީގެ ދާއިރާގައި ހުރި އަދި މުސްތަޤްބަލުގައިދިމާވާ ތަފާތު ނާޒުކު ޙާލަތުތަކާއި މައްސަލަތައް ވަޒަންކޮށް، އެކަންކަމާ ގުޅިގެން އަޅަންޖެހޭ ފިޔަވަޅުތައް އެޅުން؛


	
	
	
	3.
	ތިމާވެއްޓާގުޅޭ ދާއިރާގައި ސަރަޙައްދީ އަދި ބައިނަލްއަޤްވާމީ ގުޅުންތައް ބަދަހިކޮށް، އެފަދަ ގުޅުންތަކަށް ފަހިވާނެ ސިޔާސަތުތައް ހުށަހެޅުން؛


	
	
	
	4.
	ތިމާވެއްޓަށް ދިމާވާ މައިގަނޑު ނުރައްކާތަކުން ސަލާމަތްވުމަށްޓަކައި، އިސްނަގައި މަސައްކަތްކުރުން؛


	
	
	
	5.
	ތިމާވެއްޓާބެހޭ އިތުބާރުހުރި މަޢްލޫމާތުތައް އެއްކޮށް، އެމަޢްލޫމާތުތައް އެކިއެކި ފަރާތްތަކާ ހިއްސާކޮށް، ތިމާވެށީގެ ޙާލަތު މޮނިޓަރުކުރުން؛


	
	
	
	6.
	ތިމާވެއްޓާގުޅޭ އެކިއެކި ކަންކަމުގައި ލީޑް އޭޖެންސީތަކުން ހިންގާ ތަފާތު އެކއެކި ޙަރަކާތްތަކަށް މަގުފަހިކޮށްދީ، އެއެޖެންސީތަކަށް އެއްބާރުލުންދީ، އެކުގައި މަސައްކަތކޮށް، ފަންނީ ގޮތުން އެހީތެރިކަން ފޯރުކޮށްދީނ، އެއެއޖެންސީތަކުން ހިންގާ ޙަރަކާތްތަކުގައި ތިމާވެށީގެ މައްސަލަތަކަށް ރިޢާޔަތް ކުރުވަން މަސައްކަތް ކުރުން؛


	
	
	
	7.
	ލީޑް އެޖެންސީތަކުން އެދިއްޖެ ހިނދެއްގައި، އެއެޖެންސީތަކުގެ ތިމާވެށީގެ ސިޔާސަތުތައް އެކުލަވާލުމުގައާއި، އެސިޔާސަތުތައް ތަންފީޒުކުރުމުގައި، އެކަންކަމާގުޅޭ ގޮތުން މީހުން ބިނާކުރުމަށް ހިންގާ ޙަރަކާތްތަކުގައި އެހީތެރިވެދިނުން؛


	
	
	
	8.
	ތިމާވެއްޓާބެހޭ ޤާނޫނުތަކާއި ގަވާއިދުތައް ތަރައްޤީކުރުމަށް މަސައްކަތްކުރުން؛


	
	
	
	9.
	ތިމާވެއްޓާ ގުޅުންހުރި މަފްހޫމްތަކާއި އިންސްޓްރޫމަންޓްތައް ތަރައްޤީކޮށް ބޭނުންކުރުމަށް ބޭނުންވާ ފަންނީ ލަފައާއި އިރުޝާދު ދިނުން؛


	
	
	
	10.
	ތިމާވެށި ރައްކާތެރިކޮށް، ދަމަހައްޓައި، މެނޭޖްކުރުމަށް ސަރަޙައްދީ ފެންވަރުގައި ހިންގާ ތަފާތު ޕްލޭންތަކާއި ޕްރޮގްރާމްތައް ތަރައްޤީކުރުން.



	މިނިސްޓްރީ


	6.
	އަންނަނިވި ކަންކަން ކުރުމަކީ މިނިސްޓްރީގެ ޒިންމާއެކެވެ.



	
	
	(ހ)
	ތިމާވެށި ރައްކާތެރިކުރުމަށް ތަފާތު ސިޔާސަތުތައް ހަދައި، އެސިޔާސަތުތައް ހިނގާނުހިނގާގޮތް ބަލައި، މިޤާނޫނާއި މިޤާނޫޏުގެ ދަށޫން ހަދާ ގަވާއިދުތައް ތަންފީޒުކުރުން؛


	
	
	(ށ)
	ހަރުދަނާ ގޮތެއްގައި، ތިމާވެށި ރައްކާތެރިކޮށް ބެލެހެއްޓުމަށް ފަހިވާ ތަފާތު ދާއިރާތަކާގުޅޭ ކަންކަން ހޯދާ ބަލައި، އެކަންކަމާގުޅޭ ދިރާސާތައް ކޮށް، ތިމާވެއްޓާ ގުޅޭ ކަންކަމުގައި މީހުން ބިނާކުރުމަށް ތަފާތު ޕްރޮގްރާމްތައް ހިންގުން؛


	
	
	(ނ)
	އިންސާނުން ކުރާ ޢަމަލުތަކުންނާއި، ޠަބީޢީ ގޮތުން މެދުވެރިވާކަންކަމުން ތިމާޥެއްޓަށް ކުރާ އަސަރުތައް ދެނެގަތުމަށް ތަފާތު ދިރާސާތައްކޮށް، ޤައުމީ ތިމާވެއްޓާބެހޭ ގޮތުން އެއްކުރެވޭ މަޢްލޫމާތުތައް އެއްކޮށް، ރައްކާކޮށް، ބެލެހެއްޓުން؛


	
	
	(ރ)
	މޫސުމަށް އަންނަ ބަދަލުތަކާ ގުޅޭގޮތުނ ޢަމަލުކުރަންޖެހޭ ސިޔާސަތުތައް އެކުލަވާލައި، އެކަމާގުޅޭ ގޮތުން ކުރަންޖެހޭ ދިރާސާތައް ކޮށް، މަޢްލޫމާތު އެއްކުރުން؛


	
	
	(ބ)
	މީޓިއޮރޮލޮޖީގެ ދާއިރާގައި އެކަމާގުޅޭ ރަސްމީ އިދާރާތަކާއެކު ގުޅިގެން މަސައްކަތްކުރުން؛


	
	
	(ޅ)
	ރަށް ގިރުމާއި، އިންސާނުންގެ ޢަމަލުތަކާއި ޠަބީޢީ ގޮތުން މެދުވެރިވާ އެކިއެކި ކަންކަމުގެ ސަބަބުން އުފެދޭ ތިމާވެށީގެ މައްސަލަތަކާބެހޭ މައްލޫމާތުތައް ހޯދައި، އެކަންކަން ޙައްލުކުރުމަށް އެޅެންހުރި ފިޔަވަޅުތައް އެޅުން؛


	
	
	(ކ)
	ދިވެހިރާއްޖެ ބައިވެރިވެފައިވާ ސަރަޙައްދީ އަދި ބައިނަލްއަޤްވާމީ މުޢާހަދާ ތަކުގެ ދަށުން ދިވެހިރާއްޖެއިން އުފުލަންޖެހޭ ޒިންމާތައް ހިމެނޭ ގޮތުން މަތިން، ތިމާވެއްޓާ ގުޅިގެން ދިވެހިރާއްޖެއިން ހިންގާންޖެހޭ އެކިއެކި ޙަރަކާތްތައް ރާވައި، ހިންގައި، އެޙަރަކާތްތައް މޮނިޓަރުކުރުން؛


	
	
	(އ)
	ތިމާވެއްޓާގުޅޭ އެކިއެކި ޙަރަކާތްތައް ހިންގުމަށް ބައިނަލްއަޤްވާމީ މުއައްސަސާތަކުން އެހީ ހޯދުން ހިމެނޭ ގޮތުގެ މަތިން، ދިވެހިރާއްޖޭގެ ތިމާވެށީގެ ޤައުމީ ޙާލަތު ހަރުދަނާކޮށް ތަރައްޤީ ކުރުމަށްޓަކައި، ކަމާބެހޭ ސަރުކާރުގެ އިދާރާތަކާއި ލީޑް އެޖެންސީތަކާ ގުޅި، އެފަރާތްތަކާ އެކު ވިލަރެސް ކުރެވިގެން ތަފާތު ޕްރޮޖެކްޓްތައް ހިންގުން؛


	
	
	(ވ)
	ޙިމާޔަތް ކުރަންޖެހޭ ސަރަޙައްދުތަކާއި، ޙިމާޔަތް ކުރަންޖެހޭ އެކިއެކި ދިރުންހުރި ތަކެތި ކަނޑައަޅައި، މިގޮތުން ކަނޑައެޅޭ ސަރަޙައްދުތަކާއި ދިރުންހުރި ތަކެތި ބެލެހެއްޓުން؛


	
	
	(މ)
	ހަރުދަނާ ގޮތެއްގައި ކުނި ނައްތާލުމަށް، ކުނި ނައްތާލުމާބެހޭ ޤައުމީ ނިޒާމެއް ޤާއިމްކޮށް، އެފަދަ ނިޒާމެއް ހިންގުމަށް ކުރާންޖެހޭ އެންމެހާ ކަންކަން ކުރުން؛


	
	
	(ފ)
	ތިމާވެށި ރައްކާތެރިކޮށް ބެލެހެއްޓުމާގުޅޭ ގޮތުން ތަންފީޒުކުރާ ސިޔާސަތުތަކާއި، ތިމާވެށީގެ ޙާލަތު ބަޔާންކުރާ ރިޕޯޓެއް ތައްޔާރުކޮށް، އެކުލަވާލައި، ކޮންމެ ދެއަހަރަކުން އެއްފަހަރު ރައްޔިތުންގެ މަޖިލީހަށް ފޮނުވުން؛


	
	
	(ދ)
	ސަރަޙައްދީ އަދި ބައިނަލްއަޤްވާމީ ފެންވަރުގައި މަސައްކަތްކުރާއިރު، ދުނިޔޭގެ ތިމާވެށި ރައްކާތެރިކުރުމުގެ ގޮތުން، ސަރަޙައްދީ އަދި ބައިނަލްއަޤްވާމީ ފެންވަރުގައި ކުރެވެން ހުރި މަސއްކަތްތަކަށް ޚާއްޞަ ސަމާލުކަމެއް ދިނުން؛


	
	
	(ތ)
	މަތީގައި ބުނެފައިވާ ކަންކަމުގެ އިތުރުން، ޤައުމީ ތިމާވެށި ރައްކާތެރިކޮށް ދެމެހެއްޓުމަށްޓަކައި ކުރާންޖެހޭ އެންމެހާ ކަންކަން ރާވާ ހިންގައި، އެކަންކަމާ ގުޅިގެން އަޅާންޖެހޭ އެންމެހާ ފިޔަވަޅުތައް އެޅުން.


	ލީޑް އެޖެންސީތަކުގެ ދައުރު


	7.
	މިޤާނޫނުގެ އެއްވެސް މާއްދާއެއް މާނަކުރުމުގައި، ލީޑް އެޖެންސީއަކަށް، ތިމާވެއްޓާއި ޠަބީޢީ ރިސޯސްތައް ރައްކާތެރިކޮށް ދެމެހެއްޓުމުގެ ދާއިރާގެ ތެރޭގައި، ޤާނޫނުގައި ބަޔާންކޮށްފައިވާ ގޮތުގެ މަތިންލިބިފައިވާ ބާރެއް ނުވަތަ އެފަދަ އެޖެންސީއަކުން ކުރާންޖެހޭ މަސައްކަތެއް ނވަތަ އުފުލަންޖެހޭ މަސްއޫލިއްޔަތެއް ނުވަތަ ޒިންމާއެއް އުފުލާން ނުޖެހޭ ގޮތަށް ނުވަތަ އެފަދަ ބާރެއް، މަސައްކަތެއް، މަސްއޫލިއްޔަތެއް ނުވަތަ ޒިންމާއެއްގެ ދާއިރާ ހަނިވާ ގޮތަށް މާނަކޮށްގެނެއް ނުވާނެއެވެ.



	ތިމާވެއްޓާގުޅޭ ޕްލޭންތައް


	8.
	(ހ)
	މިނިސްޓަރ، "ތިމާވެއްޓާގުޅޭ ޤައުމީ އެކްޝަން ޕްލޭން" އެއް ތައްޔާރުކޮށް، ރައްޔިތުންގެ މަޖިލީހުގެ ރުހުން ހޯދުމަށްޓަކައި، އެޕްލޭން ރައްޔިތުންގެ މަޖިލީހަށް ފޮނުވާންވާނެއެވެ. އަދި ކޮންމެ ފަސްއަހަރަކުން އެއްފަހަރު އެޕްކޭންތައް މުރާޖަޢާކޮށް، ގެނެވޭ ބަދަލުތަކަށް ރައްޔިތުންގެ މަޖިލީހުގެ ރުހުން ހޯދާންވާނެއެވެ.



	
	
	(ށ)
	ތިމާވެއްޓާގުޅޭ ޤައުމީ އެކްޝަން ޕްލޭންގެ މަޤްޞަދަކަށް ވާންވާނީ، ދިވެހިރާއްޖޭގެ އިޤްޠިޞާދީ އަދި އިޖްތިމާޢީ ތަރައްޤީއަށް މަގުފަހިކުރާ ޕްކޭންތަކާއި ޕްރޮގްރާމްތަކުގެ ތެރެޭގައި ތިމާވެށި ރައްކާތެރިކޮށް، ދަމަހައްޓައި، މެނޭޛްކުރުމާބެހޭ ގޮތުން ޢަމަލުކުރާ އުޞޫލުތަކާއި މިންގަނޑުތައް ހިމެނުމަށް މަސައްކަތް ކުރުމެވެ.



	
	
	(ނ)
	މިމާއްދާގެ ދަށުން ތައްޔާރުކުރާ އަތޮޅުގެ ތިމާވެއްޓާގުޅޭ އެކްޝަން ޕްލޭންގައި އަންނަނިވި ކަންކަން ފުރިހަމަ ވާންވާނެއެވެ.



	
	
	
	1.
	ތިމާވެއްޓާގުޅޭ ޤައުމީ އެކްޝަން ޕްލޭން އާ ފުށުއަރާ ކަމެއް އޮވެގެން ނުވާނެއެވެ.



	
	
	
	2.
	އަތޮޅުގައި ހުރި ތިމާވެށީގެ މައްސަލަތައް ފާހަގަ ކުރާންވާނެއެވެ.



	
	
	
	3.
	ކޮމިޝަނުގެ ލަފާގެ މަތިން މިނިސްޓަރ ފާސްކުރާންވާނެއެވެ.



	ގަސްއިންދުމާއި، ހަކަތަ ރައްކާތެރިކުރުން

	9.
	(ހ)
	އަންނަނިވި ކަންކަން މެދުވެރިކޮށް، ޢިޔާދަކުރަނިވި ހަކަތަ ބޭނުންކުރުމަށ ްހިތްވަރު ދިނުމުގެ ގޮތުން ލީޑް އެޖެންސީތަކުގެ މަޝްވަރާއާއެކު މިނިސްޓްރީން އަންނަނިވި ކަންކަން ކުރާންވާނެއެވެ.



	
	
	
	1.
	ޢިޔާދަ ކުރަނިވި ހަކަތައިގެ މަޞްދަރުތައް ދެނެގަނެ، އެކަމާގުޅޭ ދިރާސާތަކަށް ހިތްވަރުދީ ކުރިއެރުވުން؛


	
	
	
	2.
	ޢިޔާދަކުރަނިވި ހަކަތަ ކުރިއެރުވުމަށްޓަކައި ތަފާތު ޢިނާޔަތްތައް ތަޢާރަފްކުރުން؛


	
	
	
	3.
	އަލުން ބޭނުންނުކުރެވޭ ޒާތުގެ ހަކަތަ ރައްކާތެރިކުރުމުގެ ގޮތުން އަޅާންޖެހޭ ފިޔަވަޅުތައް އެޅުން؛


	
	
	
	4.
	ވަކިވަކި ފަރުދުންނާއި މުއައްސަސާތަކާއި މަދަނީ ޖަމާޢަތްތަކުން ގަސްއިންދުމަށް ހިތްވަރު ދިނުމުގެ ގޮތުން އަޅަންޖެހޭ ފިޔަވަޅުތައް އެޅުން.



	
	
	(ށ)
	ގަސް ނުވަތަ ރުއް ކަނޑައި، ނުވަތަ ކޮނެގެން ނަގައި، ނުވަތަ މުލުން ލިހެ، އެކްސްޕޯޓް ކުރުން ނުވަތަ އެއް ރަށުން އަނެއް ރަށަށް ބަދަލުކުރާން ކޮންމެހެން ޖެހިއްޖެ ހިނދެއްގައި، އެކަމާގުޅޭގޮތުން ޢަމަލުކުރާންޖެހޭ ގަވާއިދުތައް މިނިސްޓަރ ހަދާންވާނެއެވެ.



	އޯޒޯން ފަށަލަ ރައްކާތެރިކުރުން.


	10.
	(ހ)
	ކަމާބެހޭ ލީޑް އެޖްންސީތަކުގެ މަޝްވަރާގެ މަތިން، މިނިސްޓަރު އެހެންފަރާއްތަކާ ޙަވާކޮށްގެންނަމަވެސް ޤަޢުމީ ފެންވަރުގައި އޯޒޯނު ފަށަލައަށް ގެއްލުން ދޭ ކެމިކަލް މާއްދާތަކާއި، މަސައްކައްތަކާއި އެހެނިހެން ކަންތައްތަކާ  ބެހޭ ދިރާސާ ކުރަންވާނެއެވެ.

	
	
	(ށ)
	ކަމާބެހޭ ލީޑް އެޖެންސީތަކުގެ މަޝްވަރާގެ މަތިން، މިނިސްޓަރ، އަންނަނިވި ކަންކަމާގުޅޭ ގައިޑްލައިންތައް ނެރެ، ޕްރޮގްރާމްތައް އެކުލަވާލަންވާނެއެވެ.



	
	
	
	1.
	ސްޓަރަޓޮސްފަރިކް އޯޒޯން ފަށަލައަށް ގެއްލުންވާ ޒާތުގެ މާއްދާތައް ނައްތާލުން؛


	
	
	
	2.
	ސްޓްރަޓޮސްފިޔަރ އާއި އޯޒީން ފަށަލައަށް ގެއްލުމެއް ލިބިދާނެ ކޮންމެ ޢަމަލެއް ނުވަތަ ޙަރަކާތެއް ކޮންޓްރޯލް ކުރުން؛


	
	
	
	3.
	ސްޓްރަޓޮސްފިޔަރ އާއި އޯޒޯން ފަށަލައަށް ލިބޭ ގއްލުމުގެ ސަބަބުން އިންސާނުންގެ ޢާންމު ޞިއްޙަތަށް ލިބޭ ގެއްލުން ކުޑަކޮށް، މަދުކުރުން؛ އަދި


	
	
	
	4.
	އޯޒޯން ފަށަލައަށް ގެއްލުންލިބޭ ޒާތުގެ މާއްދާތައް ބޭނުންކުރުން ހުއްޓުވުމަށް ސިޔާސަތުތައް އެކަށައަޅައި، ކަމާގުޅޭ ޕްރޮގްރާމްތައް ހަދައި، އެޕްރޮގްރާމްތައް ކުރިއަށްދާ މިންވަރު ވަޒަންކުރުން.



	ކޯސްޓަލް ޒޯނުތައް ރައްކާތެރިކުރުން


	11.
	(ހ)
	ވަކި ސަރަޙައްދެއް އެއީ ޙިމާޔަތް ކުރެވިފައިވާ ކޯސްޓަލް އޭރިޔާއެއްކަމަށް ކަނޑައަޅައި، ނޯޓިސްއެއް ނެރުމުގެ އިޚްތިޔާރު މިނިސްޓަރަށް ލިބިގެންވެއެވެ.



	
	
	(ށ)
	މިޤާނޫނަށް ޢަމަލުކުރާން ފަށާ ދުވަހުން ފެށިގެން، ވީ އެންމެ އަވަހަކަށް، އަދި ގިނަވެގެން 1 އަހަރުވުމުގެ ކުރިން، ކޮމިޝަނުގެ ލަފާގެ މަތިން، ކަމާބެހޭ ލީޑް އެޖެންސީތަކުގެ މަޝްވަރާއާއެކު ކޯސްޓަލް ޒޯނުތަކާބެހޭ ސަރވޭއެއް ހަދައި، އެސަރވޭގެ މައްޗަށް ބިނާޚޮށް، ނޭޝަނަލް ކޯސްޓަލް ޒޯން މެނޭޖްމަންޓް ޕްލޭނެއް މިނިސްޓްރީން އެކުލަވާލަންވާނެއެވެ.



	
	
	(ނ)
	މިމާއްދާގެ (ށ) ގެ ދަށުން އެކުލަވާލާ ނޭޝަނަލް ކޯސްޓަލް ޒޯން މެނޭޖްމަންޓް ޕްލޭން މަދުވެގެން ކޮންމެ ދެއަހަރަކުން އެއްފަހަރު، މިނިސްޓްރީން މުރާޖަޢާ ކުރާންވާނެއެވެ.



	
	
	(ރ)
	ކޯސްޓަލް ޒޯންތަކާބެހޭ ސަރވޭގެ ރިޕޯޓުގައި އަންނަނިވި ކަންކަން ހިމަނާންވާނެއެވެ.



	
	
	
	1.
	ކޯސްޓަލް ޒޯނުގައި ހިމެނޭ މަގުތަކާއި، ކޮނުންތަކާއި، ބަނދަރުތަކާއި، އެހެނިހެން ޢިމާރާތްތަކާއި، ކުނިއަޅާ ސަރަޙައްދުތަކާއި، އެހެނިހެން މަސައްކަތްތަކަށް އެކަށައެޅިފައިވާ ސަރަޙައްދުތައް އެނގޭނޭ އިންވެންޓްރީއެއް؛


	
	
	
	2.
	 ކޯސްޓަލް ޒޯނުގައި ހިމެނޭ ފަރުތަކާއި މޭންގްރޯވްސްއާއި ގަނބާ ސަރަޙައްދުތަކުގެ އިންވެންޓްރީއެއް؛


	
	
	
	3.
	ކޯސްޓަލް ޒޯނުގައި ހިމެނޭ މުނިފޫހިފިލުވުމަށް ބޭނުންކުރެވޭ ސަރަޙައްދުތަކާއި، ޤުދުރަތީ ރީތިކަން ދައްކުވައިދޭ ސަރަޙައްދުތަކާއި، ސަޤާފީ ބޭނުންތަކަށް ބޭނުންކުރެވޭނެ ސަރަޙައްދުތަކުގެ އިންވެންޓްރީއެއް؛


	
	
	
	4.
	ލިޓޯރަލްސްގެ މޫވްމަންޓުތަކާއި، ރަށްގިރުމާއި، މަސްވެރިކަމާގުޅޭ ދިރާސާތައް ކުރުމަށް، ޚާއްޞަ ސަރަޙައްދެއް ކޯސްޓަލް ޒޯނުގައި ހިމެނޭނަމަ، އެފަދަ ސަރަޙައްދުތަކުގެ އިންވެންޓްރީއެއް؛


	
	
	
	5.
	ކޯސްޓަލް ޒޯނުތަކުން ނަގައިފައިވާކަމަށް ލަފާކުރެވޭ ވެއްޔާއި ބޮއްޔާއި، އެފަދަ އެހެނިހެން ތަކެތީގެ ލަފާކުރާ ޢަދަދެއް؛


	
	
	
	6.
	ގިރުމުގެ ސަބަބުން ކޯސްޓަލް ޒޯނުތަކަށް ކުރިމަވާނެކަމަށް ލަފާކުރާ އަސަރު؛


	
	
	
	7.
	ކޯސްޓަލް ސަރަޙައްދުތައް ތަޣައްޔަރުވެފައިވާ ނުވަތަ ގެއްލުންވެފައިވާ ގޮތާއި، މިންވަރާއި، ތަޣައްޔަރުވާން ނުވަތަ ވެއްލުން ލިބެން މެދުވެރިވާ ސަބަބުތަކުގެ އަންދާޒީ މިންވަރެއް؛


	
	
	
	8.
	ކޯސްޓަލް ޒޯންތަކުން ލިބެންހުރިކަމަށް ލަފާކުރެވޭ ސާފު ފެނުގެ މިންވަރެއް؛


	
	
	
	9.
	މަތީގައިބަޔާންކުރެވިފައިވާ ކަންކަމުގެ އިތުރުން، އެފަދަ ރިޕޯޓެއްގައި ހުރުންއެކަށީގެންވާ އިތުރު ކޮންމެ މަޢްލޫމާތެއް


	
	
	(ބ)
	މިމާއްދާގައި ބަޔާންކޮށްފައިވާ ގޮތާ ޚިލާފަށް، އެއްވެސް ނުރައްކާތެރި މާއްދާއެއް، ނުވަތަ ކޯސްޓަލް ޒޯނު ތަޣައްޔަރު ކުރަނިވި އެއްވެސް ކޯސްޓަލް ޒޯނަށް ދޫކޮށްފި ނުވަތަ ދޫކުރުމަށް މެދުވެރިވެއްޖެ މީހަކު އެކުރަނީ ކުށެކެވެ.



	
	
	(ޅ)
	ކޯސްޓަލް ޒޯންގެ ތިމާވެށި ރައްކާތެރިކޮށް، ކޯސްޓަލް ޒޯން ތަޣައްޔަރުވުމާއި އެޒޯނަށް ދިމާވާ އެނޫންވެސް ތިމާވެށީގެ މައްސަލަތައް މަދުކޮށް، ކޮންޓްރޯލް ކުރުމަށްޓަކައި، ލީޑް އެޖެންސީތަކުގެ މަޝްވަރާއާއެކު މިނިސްޓަރ ކަމާބެހޭ ގަވާޢިދުތައް ހަދާންވާނެއެވެ.



	
	
	(ކ)
	މިމާއްދާގެ (ޅ) ގައި ބަޔާންކޮށްފައިވާ ޢާންމު ގަވާއިދުތަކަށް ބުރޫނާރާނޭހެން، އެމާއްދާގެ ދަށުން ހަދާ ގަވާޢިދުތަކުގައި އަންނަނިވި ތަންތަން ތަޣައްޔރުވުން ކޮންޓްރޯލް ކޮށް، މަދުކުރުމަށްޓަކައި ޚާއްޞަ މާއްދާތަކެއް ހިމަނާންވާނެއެވެ.



	
	
	
	1.
	ކަނޑުގެ ތިމާވެއްޓަށް ލޭންޑްބޭސްޑް ކުޅި، ޕައިޕްލައިން، ފެން ބޭރުކުރާ ނިޒާމުތައް ފަދަ ވަޞީލަތްތަކުން ކުރާ އަސަރު؛


	
	
	
	2.
	ކޯސްޓަލް ޒޯންތަކުގައި ބޭނުންކުރާ އޮޑިދޯނިފަހަރާއި މަތިންދާބޯޓާއި އެނޫންވެސް އުޅަނދުތަކުގެ އިންޖީނުތަކުން ކުރާ އަސަރު؛


	
	
	
	3.
	ދިވެހިރާއްޖޭގެ ޚާއްޞަ އިޤްޠިޞާދީ ސަރަޙައްދުގެ ސަބް ސޮއިލްއާއި ސީބެޑް ބޭނުންކޮށްގެން ތަފާތު ޠަބީޢީ ވަޞީލަތްތައް ހޯދައިތަތުމަށް ހިންގާ މަޝްރޫޢުތަކާއި ދިރާސާތަކުގައި ބޭނުންކުރުމަށް ގެންގުޅޭ ތަފާތު ޢިމާރާތްތަކާއި އެނޫންވެސް ވަޞީލަތްތައް؛


	
	
	
	4.
	ބިން ހިއްކައިގެން އުފައްދާ ރަށްތަކާއި ސީބެޑް ބޭނުންކޮށްގެން ހިންގާ އެކިއެކި މަޝްރޫޢުތަކާއި، ދިވެހިރާއްޖޭގެ ޚާއްޞަ އިޤްޠިޞާދީ ސަރަޙައްދުގައި ހަދައިފައި ހުންނަ ތަފާތު ޢިމާރާތްތަކާއި އެނޫންވެސް ވަޞީލަތްތަކުން ކަނޑުގެ ތިމާވެއްޓަށް ކުރާ އަސަރު.


	ޙިމާޔަތްކުރެވިފައިވާ ތަންތަން ކަނޑައެޅުން
	12.
	(ހ)
	މިނިސްޓަރ، ނޯޓިސްއެއް މެދުވެރިކޮށް، މެންގްރޯވްއެއް، ވެޓްލެންޑްއެއް، ކުޅިއެއް ނުވަތަ ފަރެއް، އެއީ ޙިމާޔަތްކުރެވިފައިވާ ތަނެއްކަމަށް ކަނޑައެޅައި، އެފަދަ ތަންތަނަށް ކުރިމަތިވާ ތިމާވެށީގެ މައްސަލަތައް ޙައްލުކުރުމަށް އަޅަންޖެހޭކަމަށް ފެންނަ ފިޔަވަޅުތައް އެޅުމުގެ އިޚްތިޔާރު މިނިސްޓަރަށް ލިބިގެންވެއެވެ.



	
	
	(ށ)
	މިނިސްޓަރަށް ފެނިއްޖެ ހިނދއްގައި، ނޯޓިސްއެއް މެދުވެރިކޮށް، ފަރުތަކާއި،ކުޅިއާއި މެންގްރޯވްސްއާއި ވެޓްލޭންޑް ފަދަ ތަންތަން ބެލެހެއްޓުމާ ގުޅޭ ޢަންމު އަދި ޚާއްޞައަމުރުތަކާއި، މިންގަނޑުތަކާއި، ގަވާއިދުތައް ހަދައި ހިންގިދާނެއެވެ. މިގޮތުން ނެރޭ އަމުރުތަކާއި މިންގަނޑުތަކާއި ގަވާޢިދުތަކުގައި، ތިމާވެށީގެ ގޮތުން ނުރައްކާވެދާނެ ކަމުގެ ބިރު އޮތް ވަކި ސަރަޙައްދެއް ބަލަހައްޓައި، ރައްކާތެރިކޮށް، ދެމެހެއްޓޫމާބެހޭ މާއްދާތަކެއް ހިމެނިދާނެއެވެ.



	
	
	(ނ)
	ދިވެހިރާއްޖޭގައި ހުރި ފަރުތަކާއި ކުޅިތަކާއި މެންގްރޯވްސްއާއި ވެޓްލޭންޑްސްތައް ދެނެގަނެ، އެތަންތަން ދެމެހެއްޓެނިވި ފޮތެއްގައި ބެލެހެއްޓުމާބެހޭ މިންގަނޑުތަކެއް، ލީޑް އެޖެންސީތަކުގެ މަޝްވަރާއާއެކު މިނިސްޓަރު ކަނޑައަޅާންވާނެއެވެ.



	
	
	(ރ)
	ދިވެހިރާއްޖޭގެ ޚާއްޞަ އިޤްޠިޞާދީ ސަރަޙައްދާއި، ސަރަޙައްދީ ކަނޑާއި، ކޮންޓިނެންޓަލް ޝެލްފުގައި ހުރި ދިރުން ހުރި އަދި ދިރުން ނެތް ޠަބީޢީ ވަޞީލަތްތައް ވިޔަފާރީގެ އުޞޫލުން ބޭނުންކޮށް، އެފަދަ ތަންތަނަށް ވާޞިލްވުމުގައި ޢަމަލުކުރާނޭ ގޮތްތައް ކަނޑައަޅާ ބަޔާންކުރާ ޚާއްޞަ މިންގަނޑުތަކެއް މިނިސްޓަރަށް ކަނޑައެޅިދާނެއެވެ.



	ބަޔޮލޮޖިކަލް ޑައިވަރސިޓީ ރައްކާތެރިކުރުން


	13. 
	މިނިސްޓަރ، ކޮމިޝަނުގެ ލަފައާއި، ލީޑް އެޖެންސީތަކުގެ މަޝްވަރާއާއެކު، ދިވެހިރާއްޖޭގެ ބަޔޮލޮޖިކަލް ޑައިވަރސިޓީ ރައްކާތެރިކުރުމަށްޓަކައި އަޅަންޖެހޭ އެންމެހާ ފިޔަވަޅުތައް އަޅާންވާނެއެވެ. މިގޮތުން އަޅާ ފިޔަވަޅުތަކުގެ ތެރޭގައި:-


	
	
	(ހ)
	ދިވެހިރާއްޖޭގެ ބަޔޮލޮޖިކަލް ޑައިވަރސިޓީ ރައްކާތެރި ކުރުމަށްޓަކައި ތަފާތު ސިޔާސަތުތަކާއި ޕްލޭންތަކާއި ޕްރޮގްރާމްތައް އެކުލަވާލުން؛


	
	
	(ށ)
	ދިވެހިރާއްޖޭގެ ބަޔޮލޮޖިކަލް ޑައިވަރސިޓީ ދެނެގަނެ، އެކަމާ ގުޅޭ އިންވެންޓްރީއެއް ތައްޔާރުކޮށް ބެލެހެއްޓުން؛


	
	
	(ނ)
	ނެތިގެން ހިނގައިދާނެކަމުގެ ބިރު، ނުވަތަ ނުރައްކާ އޮތީ ބަޔޮލޮޖިކަލް ޑައިވަރސިޓީގެ ކޮން ދާއިރާތަކެއްގައިކަން ދެނެގަތުން؛


	
	
	(ރ)
	ބަޔޮލޮޖިކަލް ޑައިވަރސިޓީއަށް ނުރައްކާ ވެދާނެ ކަންކަން ދެނެގަނެ، އެކަންކަމުގެ ސަބަބުން ކުރިމަތިވެދާނެ ނުރަނގަޅު އަސަރުތަކުން ސަލާމަތްވުމަށް ކުރެވެންހުރި ކަންކަން ދެނެގަނެ، އެކަންކަން ކުރުން؛


	
	
	(ބ)
	ބަޔޮލޮޖިކަލް ޑައިވަރސިޓީއާ ގުޅިގެން، ދެމެހެއްޓެނިވި ގޮތެއްގައި ބަޔޮލޮޖިކަލް ޑައިވަރސިޓީ ރައްކާތެރިކޮށް ބެލެހެއްޓުމަށްޓަކައި އެޅެންހުރި ފިޔަވަޅުތައް،ސަރުކާރުންނާއި ޢާންމު ރައްޔިތުން ހިންގާ ތަފާތު އެކިއެކި މަޝްރޫޢުތަކުގައި ހިމެނުމަށް މަސައްކަތްކުރުމާއި، މިގޮތުންކުރާންޖެހޭ ކަންކަން ކުރުން.



	ޖެނެޓިކް ރިސޯސަސް
	14.
	(ހ)
	މިނިސްޓަރ، ކޮމިޝަނުގެ ލަފައާއި، ލީޑް އެޖެންސީތަކުގެ މަޝްވަރާއާއެކު،ދިވެހިރާއްޖޭގެ ރައްޔިތުންގެ ލާބައާއި މަންފާއަށްޓަކައި، ދިވެހިރާއްޖޭގައެ ޖެނެޓިކް ރިސޯސަސް ދެމެހެއްޓެނިވި އަދި ފައިދާ ކުރަނިވި ގޮތެއްގައި ބޭނުންކުރުމަށްޓަކައި އަޅާންޖެހޭ ފިޔަވަޅުތައް އަޅާންވާނެއެވެ.



	
	
	(ށ)
	މިމާއްދާގެ (ހ) ގައި ބަޔާންކޮށްފައިވާ ކަންކަމަށް ބުރޫނާރާނޭ ގޮތުގެ މަތިން، އެމާއްދާގެ ދަށުން ކަނޑައަޅާ ގަވާއިދުތަކާއި އަޅާ ފިޔަވަޅުތަކުގެ ތެރޭގައި އަންނަނިވި ކަންކަން ހިމަނާންވާނެއެވެ.



	
	
	
	1.
	މިނިސްޓަރ ކަނޑައަޅާ ޝަރުޠުތަކާ އެއްގޮތްވާ ގޮތުގެ މަތިން، މިނިސްޓަރދޫކުރާ ލައިސަންސެއް ލިބިގެން މެނުވީ ޖަރމްޕްލަސަމްގެ އެއްވެސް މުޢާމަލާތެއް ހިންގުން މަނާކުރުން؛


	
	
	
	2.
	ދިވެހިރާއްޖޭގައި އުފެދޭ ޖަރމްޕްލަސިމްއިން، ޓެކްނޮލޮޖީ ބޭނުންކޮށްގެން ހޯދާ ވިޔަފާރީގެ ފައިދާ، އެ ޓެކްނޮލޮޖީއެއްގެ ވެރިފަރާތުން ދިވެހިރާއްޖެއާއެކު ހިއްސާ ކުރުމަށް އެންގުން؛


	
	
	
	3.
	މިމާއްދާގެ (1) ވަނަ ނަންބަރުގެ ދަށުން ދޫކުރާ އެކްސްޕޯރޓް ލައިސަންސްއެއް ދޫކުރުމަށް ފީއެއްގެ ގޮތުގައި ނަގާނެ މިންވަރަކާއި، ޖަރމްޕްލަސިމްއާ ހަމައަށް ވާޞިލްވެވުމުގެ ފީއެއްގެ ގޮތުގައިނަގާނެ މިންވަރެއް ބަޔާންކޮށްފައި އޮތުން.


	ތިމާވެއްޓާގުޅޭ މިންގަނޑުތައް


	15.
	(ހ)
	މިނިސްޓަރަށް، ކޮމިޝަނުގެ މަޝްވަރާގެ މަތިން، ތިމާވެއްޓާގުޅޭ ޢާންމު މިންގަނޑުތަކާއި،އަދި ޚާއްޞަކޮށް، ވަޔާއި، ފެނާއި، ވެއްޔާއި، ލޮޅުންތަކާއި، ޢިމާރާތްތަކާއި، ވަޞީލަތްތަކާއި، ރޭޑިއޭޝަނާއި، އެފްލުއަންޓްސްއާއި، ސޮލިޑް ވޭސްޓްއާ ގުޅޭ މިންގަނޑުތަކެއް އެކުލަވާލެވިދާނެއެވެ.



	
	
	(ށ)
	މިމާއްދާގެ (ހ) ގެ ދަށުން ކަނޑައަޅާ މިންގަނޑުތަކަކީ، ތިމާވެއްޓާއި ސައިންޓިފިކް އުޞޫލުތަކެއްގެ މައްޗަށް ބިނާވެފައިވާ، ޢަމަލީ ގޮތުން ތަންފީޒުކުރެވޭނެ އަދި އެމިންގަނޑުތަކާ އެއްގޮތްވާގޮތުގެމަތިން ޢަމަލުކުރާކަންޔަޤީންކުރެވޭނެ ޓެކްނޮލޮޖީ ލިބެންހުރި މިންގަނޑުތަކަކަށް ވާންވާނެއެވެ.



	ފެނާއި ވެލި ތަޣައްޔަރުވުން ކޮންޓްރޯލް ކުރުން


	16.
	(ހ)
	މިނިސްޓަރަށް އަންނަނިވި ކަންކަން ހިމެނޭ ގަވާއިދެއް ނެރެވިދާނެއެވެ.



	
	
	
	1.
	މަސްވެރިކަންކުރާ ސަރަޙައްދުތަކާއި، ބޯފެން ލބޭ ވަޞީލަތްތަކާއި، ފެން ރައްކާކޮށް ބަލަހައްޓާ ސަރަޙައްދުތަކާއި، މޫދު ކުޅިވަރުކުޅޭ ސަރަޙައްދުތަކާއި، މިނޫންވެސް، އެސަރަޙައްދެއްގައިހިމެނޭ ފެނަށް ޚާއްޞަ ރައްކާތެރިކަމެއް ދޭންޖެހޭ ސަރަޙައްދުތައް ރައްކާތެރިކުރުން؛


	
	
	
	2.
	ޠަބީޢީ ގޮތުން މެދުވެރިވާ ކަންކަމުން ނުވަތަ އަޅާނުލެވި ދޫކޮށްލައިފައިވާ މަޝްރޫޢެއްގެ ނުވަތަ ކަމެއްގެ ސަބަބުން ފެން ތަޣައްޔަރުވުން ކޮންޓްރޯލްކޮށް ރައްކާތެރި ކުރުމަށްޓަކައި އަޅާންޖެހޭކަމަށް ފެންނަ ފިޔަވަޅުތައް އެޅުން.


	
	
	(ށ)
	މިނިސްޓަރ، ކޮމިޝަނުގެ ލަފައާއި ލީޑް އެޖެންސީތަކުގެ މަޝްވަރާގެ މަތިން، ފެން ބޭނުންކުރާ ގޮތުގެ މައްޗަށް ބަލައި، ދިވެހިރާއޖޭގައި ފެން ކްލެސިފައި ކުރާންވާނެއެވެ.



	
	
	(ނ)
	ޙިމާޔަތް ކުރެވިފައިވާ ސަރަޙައްދެއްގައި، ފެނުގެ ފެންވަރަށް ސީދާގޮތުން ނުވަތަ ނުސީދާ ގޮތުން ވިޔަސް އަސަރުކުރާ ޒާތުގެ ޙަރަކާތެއް ނުވަތަ މަޝްރޫޢެއް ހިނގާނމަ، އެފަދަ ކަންކަން ވަކި ގޮތަކަށް އިންތިޒާމްކުރުމަށްނުވަތަ އެކަންކަން މަނާކުރުމަސް މިނިސްޓަރ ހަދާ ގަވާއިދުގައި ކަނޑައެޅިދާނެއެވެ.



	
	
	(ރ)
	މިނިސްޓްރީގެހުއްދަ ލިޔުމަކުން ލިބިގެން މެނުވީ، އެއްވެސް މީހަކު، ތަޣައްޔަރު ކުރަނިވި އެއްވެސް މާއްދާއެއް، ނުވަތަނުރައްކާތެރި ކުންޏެއް ބިމަށް އަޅައި، ނުވަތަ ދޫކޮށް، ނުވަތަ ވެލިގަނޑުގެ ތެރެއަށް އަޅައި، ނުވަތަ ބިމުގައި ވަޅުލައި ހަދައިގެނެއް ނުވާނެއެވެ.



	
	
	(ބ)
	މިމާއްދާގެ (ރ) ގެ ދަށުން ދޫކުރެވޭ ހުއްދަ ދޫކުރެވިފައި ވަނިކޮށް، ހުއްދަ ލިބިގެން ކުރާކަމެއްގެ ސަބަބުންފެން ސަޕްލައިކުރާ މަޞްދަރު ތަޣައްޔަރު ވެދާނެކަމަށް ނުވަތަ ތިމާވެއްޓަށް ނުރަނގަޅު އަސަރެއް ކޮށްފާނެކަމަށް މިނިސްޓްރީއަށް ފެނިއްޖެނަމަ،އެހުއްދަ ބަދަލުކޮށް ނުވަތަ ވަގުތުން ހުއްދަ ބާޠިލް ކުރުމުގެ އިޚްތިޔާރު މިނިސްޓްރީއަށް ލިބިގެންވެއެވެ.



	
	
	(ޅ)
	ބިން ނުވަތަ ބިމުގެ ފަށަލައެއް ތަޣައްޔަރުވާފަދަ ކަމެއް މެދުވެރިވެއްޖެކަމަށް ބިމުގެ ވެރިފަރާތަށް ނުވަތަ ބިން ބޭނުންކުރާ ފަރާތަށް އެނގިއްޖެނަމަ، ވަގުތު އެކަމެއް މިނިސްޓްރީއަށް އަންގާންވާނެއެވެ.



	
	
	(ކ)
	މިނިސްޓްރީގެ ހުއްދަ ލިޔުމަކުން ލިބިގެން މެނުވީ، އެއްވެސްމީހަކު، އެފްލުއަންޓެއް އުކާލައި،ދޫކޮށް، ނުވަތަ ނުރައްކާތެރި މާއްދާއެއް ނުވަތަ ތަޣައްޔަރު ކުރަނިވި އެއްވެސް ނުވަތަ ކުނި، ނުވަތަ ފެން ދައުރުކުރުމަށް ހުރަސްއަޅާ އެއްޗެއް، ފެން ދެމޭ ތަނަކަށް ނުވަތަ ދިވެހިރާއްޖޭގެ ސަރަޙައްދީކަނޑައަށް އަޅައިގެނެއް ނުވާނެއެވެ.



	ވައި ތަޣައްޔަރުވުން ކޮންޓްރޯލް ކުރުން.


	17.
	(ހ)
	މިނިސްޓަރ، ކޮމިޝަނުގެ ލަފާގެ މަތިން، މިޤާނޫނުގެ ބޭނުމަށް ވަކި ސަރަޙައްދަކީވައި ތަޣައްޔަރުވުން ކޮންޓްރޯލް ކުރެވިފައިވާ ސަރަޙައްދެއްކަމަށް ނޯޓިސްއަކުން ކަނޑައެޅިގެދާނެވެ.



	
	
	(ށ)
	މިނިސްޓްރީގެ ހުއްދަ ލިޔުމަކުން ލިބިގެން މެނުވީ،އެއްވެސް މީހަކު އެއްވެސް ބާވަތެއްގެ އެއްޗެއް ވައިގެ ތެރެއަށްދޫކޮށްގެނެއް ނުވާނެއެވެ.



	
	
	(ނ)
	މިނިސްޓްރީގެ ހުއްދަ ލިޔުމަކުން ލިބިގެން މެނުވީ، އެއްވެސް މީހަކު ވައި ތަޣައްޔަރުވުން ކޮންޓްރޯލް ކުރެވިފައިވާ ސަރަޙައްދެއްގައި އެއްވެސް ބާވަތެއްގެ ޞިނާޢީ މަސައްކަތެއް ޤާއިމް ކޮށް ހިންގައިގެނެއް ނުވާނެއެވެ.



	
	
	(ރ)
	އިސްވެ ބަޔާންކުރި ކަންކަން ކުރުމަސްޓކަައި، ޚާއްޞަހުއްދައެއް މިނިސްޓަރީން ކަނޑައަޅާ މުއްދަތަކަށް، މިނިސްތްރީން ކަނޑައަޅާ ޝަރުޠުތަކަކާއެކު ދެވިދާނެއެވެ. ނަމަވެސް މިގޮތުން ދެވޭހުއްދައާއެކު ޝަރުޠު ކުރެވިފައިވާ ކަމަކާ ހުއްދަ ލިބިފައިވާ ފަރާތުން ޚިލާފު ވެއްޖެނަމަ، ހަމަ ކޮންމެ އިރަކވުވެސް އެހުއްދަ ބާޠިލްކުރުމުގެ އިޚްތިޔާރު މިނިސްޓްރީއަށް ލިބިގެންވެއެވެ.



	
	
	(ބ)
	މިނިސްޓަރަށް، އަންނަނިވި ކަންކަން ބަޔާންކުރާ ގަވާއިދެއް ހެދިދާނެއެވެ.



	
	
	
	1.
	ވައި ތަޣައްޔަރުކުރާ ނުވަތަ ވައި ތަޣައްޔަރުކުރާނެކަމަށް ލަފާކުރެވޭ ތެލާއި އެބާވަތުގެ އެހެނިހެން ތަކެތި ކޮންޓްރޯލް ކުރުން؛


	
	
	
	2.
	ތެޔޮ ފިޔަވައި، އެހެން އެއްވެސް އެއްޗެއް، ވައި ތަޣައްޔަރުވުން ކޮންޓްރޯލް ކުރެވިފައިވާ ސަރަޙައްދުގައި އެންދުން މަނާކުރުން.


	
	
	(ޅ)
	މިޤާނޫނުގެ ބޭނުމަށް، ޖައްވު ތަޣައްޔަރުވުމަށް މެދުވެރިވާ މަޞްދަރުތައް ދެނެގަނެ، ނެޓްވަރކެއްނުވަތަ އަދަ ކަންކަން މޮނިޓަރ ކުރާނެ މަރުކަޒުތަކެއް މިނިސްޓްރީން ޤާއިމް ކުރެވިދާނެއެވެ.



	އެންވަޔަރަންމަންޓް އިމްޕެކްޓް އެސެސްމަންޓް


	18.
	އެންވަޔަރަންމަންޓް އިމްޕެކްޓް އެސެސްމަންޓް ގަވާއިދު 2007 އާ އެއްގޮތްވާ ގޮތުގެ މަތިން، އެގަވާއިދު ހަރުދަނާ ގޮތެއްގައި ތަންފީޒުކުރުމަށް، އެންވަޔަރަންމަންޓް އެސެސްމަންޓްގެ ދާއިރާ އިތުރަށް ހަރުދަނާކުރުމަށްޓކައި ކަމާބެހޭ ގަވާޢިދުތަކާއި އިޖުރާއާތުތައް ތަރައްޤީކޮށް އެކަންކަމާ ގުޅިގެން އަޅަންޖެހޭ އެންމެހާ ފިޔަވަޅުތައް މިނިސްޓްރީން އަޅާންވާނެއެވެ.



	ކުނި މެނޭޖްކުރުން
	19.
	(ހ)
	ދިވެހިރާއްޖޭގައި ކުނި މެނޭޖްކުރުމުގެ ސިޔާސަތު ބައްޓަންކުރުމުގައި، ކުނި މަދުކޮށް، ރިސައިކަލްކޮށް އަލުން ބޭނުންކުރުމުގެ އުޞޫލު އަށް ރިޢާޔަތް ކުރާންވާނެއެވެ.



	
	
	(ށ)
	މިނިސްޓްރީން، ލީޑް އެޖެންސީތަކުގެ މަޝްވަރާއާއެކު، ދިވެހިރާއްޖެއަށް ޕްލާސްޓިކް ކޮތަޅު އިމްޕޯޓްކޮށް، އުފައްދާ، ބޭނުންކުރުން ކޮންޓްރޯލް ކުރާންވާނެއެވެ.



	ކުނި މަދުކުރުމުގެ ޒިންމާ


	20.
	(ހ)
	ތިމާގެ ޞިއްޙަތަށާއި ތިމާވެއްޓަށް ގެއްލުންނުވާނޭ ގޮތުގެ މަތިން، އެމީހަކު ކުރާ ކަމެއްގެ ސަބަބުން ނުވަތ އެޟީހެއްގެ ބެލުމުގެ ދށުން މަސައްކަތްކުރާ މީހުން ކުރާ ކަމެއްގެ ސަބަބުން އުފެދޭ ކުނިމެނޭޖް ކުރުމަކީ ހަމަ ކޮންމެ މީހެއްގެވެސް ޒިންމާއެކެވެ.



	
	
	(ށ)
	އެއްވެސް މީހަކު، މިޤާނޫނާއި މިޤާނޫނުގެ ދަށުން ހަދާ ގަވާޢިދުގައިވާ ގޮތުގެ މަތިން މެނުވީ، ދިވެހިރާއްޖޭގައި ނުވަތަ ދިވެހިރާއްޖެއިން ބޭރުގައިވިޔަސް އުފެދޭ ކުނި ނައްތާލައިގެނެއް ނުވާނެއެވެ.



	
	
	(ނ)
	އެމީހަކު ހިންގާ މަޝްރޫޢެއްގެ ނުވަތަ ޙަރަކާތެއްގެ ސަބަބުން ކުނު އިފެދޭނަމަ، އެގޮތުން އުފެދޭ ކުނި މަދުކޮށް، ކުނި ޓްރީޓްކޮށް، އަލުން ޢިޔާދަކޮށް، ރިސައިކަލްކުރެވޭނޭ ނިޒާމެއް އެމީހަކު ޤާއިމް ކުރާންވާނެއެވެ.



	ކުނިއެޅުން މަނާކުރުން


	21.
	(ހ)
	އެއްވެސް މީހަކު، އެއްވެސް ތަނަކަށް ނުވަތަބިމަކަށް، މަގަކަށް، ގޯޅިއަކަށް، ނުވަތަ ޢާންމުންވަދެ ނިކުމެވާ ތަނަކަށް، އެތަނެއްގައި ކުނި އެޅުމަށް ބަހައްޓައިފައިވާ ޓައްޕަކަށް ނުވަތަ ކުނި އެޅުމަސް ޚާއްޞަ ކޮށް ފާހަގަކޮށް، ވަކި ކޮށްފައިވާ ތަނަކަށް މެނުވީ ކުނި އަޅައި، ނުވަތަ އުކައި، ނުވަތަ ކުނި ދޫކޮށްގެނެއް ނުވާނެއެވެ.



	
	
	(ށ)
	ޢަންމުން ވަދެ ނުކުރެވޭ ތަންތަން ބެލެހެއްޓުމާ ޙަވާލުވެހުންނަ ފަރާތން ނުވަތަ އެކަމާ ޒިންމާވާ ފަރާތުން، އެފަދަ ތަންތަނުގައި ޢާންމުން ކުނި އެޅުމަށް، އެކަމަށް  އެކަށީގެންވ، އަދި ކުނި އެޅުމަށް ފުދޭ ކުނިއަޅާ ޚާއްޞަ ޓައްޕުތައް، ނުވަތަ ކުނި އެޅުމަށް ޚާއްޞަ ސަރަޙައްދެއް، ހަމަ ކޮންމެ ވަގުތެއްގައިވެސް ޤާއިމް ވެފައި އޮތްކަން ޔަޤީން ކުރާންވާނެއެވެ.



	ނުރައްކާތެރި ކުނިބުނި މެނޭޖްކުރުން


	22.
	(ހ)
	މިނިސްޓަރ، ލީޑް އެޖެންސީތަކުގެ މަޝްވަރާއާއެކު، ނުރައްކާތެރި އަދި ރޭޑިއޯއެކްޓިވް ކުނިބުނި ވަޒަންކުރާނޭ މިންގަނޑެއް ކަނޑައަޅާންވާނެއެވެ. 



	
	
	(ށ)
	ޤައުމުތަކުގެ ސަރަޙައްދުތައް ހުރަސްކޮ، އެއްތަނުން އަނެއް ތަނަށް ގެންދެވޭނުރައްކާތެރި ކުނިބުންޏާބެހޭ ކަންކަން ހިމެނޭ ގޮތުގެ މަތިން، މިމާއްދާގެ (ހ) ގެ ދަށުން ކަނޑައަޅާ ނުރައްކާތެރި ކުނިބުނި މެނޭޖްކުރުމުގައި ޢަމަލުކުރަންޖެހޭ ގަވާއިދުތަކާއި މިންގަނޑުތައް ލީޑް އެޖެންސީތަކުގެ މަޝްވަރާއާއެކު މިނިސްޓަރަށް ކަނޑައެޅިދާނެއެވެ.



	
	
	(ނ)
	މިމާއްދާގެ (ހ) ގައި ބަޔާންކޮށްފައިވާ ގޮތުގެ މަތިން ކަނޑައެޅިފައިވާ ނުރައްކާތެރި ކުނި، މިމާއްދާގެ (ށ) ގައި ބަޔާންކޮށްފައިވާ ގަވާޢިދުތަކާ ޚިލާފަށް ނުވަތަ އެކަމަށް މިނިސްޓަރ ލިޔުމުންދޭ ހުއްދައެއް ލިބިގެން މެނުވީ، ދޫކޮށްފި މީހަކު އެކުރަނީ ކުށެކެވެ.



	ތިމާވެއްޓާ ގުޅިގެން ދެވޭ ޢިނާޔަތްތައް
	23.
	މިނިސްޓަރަށް، ކޮމިޝަނުގެ ލަފައާއެކު، މިނިސްޓަރ އޮފް ފިނޭންސް އެންޑް ޓްރެޜަރީގެ މަޝްވަރާއާއެކު، އަންނަނިވި ކަންކަން ކަނޑައެޅިދާނެއެވެ.



	
	
	(ހ)
	ދިވެހިރާއްޖޭގެ ޠަބީޢީ ރިސޯސްތައް ދެމެހެއްޓެނިވި ގޮތެއްގައި ތަރައްޤީކޮށް، ތިމާވެށި ރައްކާތެރިކޮށް ބަލަހައްޓައި، ތިމާވެއްޓާގުޅޭ ކަންކަން ރާވާ ހިންގުމަށް މަގުފަހިވާފަދަ ފައިސާގެ ޢިނާޔަތްތައް ދިނުން؛ އަދި


	
	
	(ށ)
	ތަޣައްޔަރުވުން ކޮންޓްރޯލް ކުރުމާއި، ދެމެހެއްޓޜެނިވި ނޫންގޮތެއްގައި ޠަބީޢީ ރިސޯސްތައް ބޭނުންކުރުން ހުއްޓުވުމުގެ ގޮތުން އަޅާންޖެހޭ ފިޔަވަޅުތައް އެޅުން.



	ތިމާވެށީގެ ކުއްލި ނުރައްކަލުގެ ޙާލަތު
	24.
	(ހ)
	އަންނަނިވި ޙާލަތުތަކުގައި، ތިމާވެށީގެ ކުއްލި ނުރައްކަލުގެ ޙާލަތެއް މިނިސްޓަރަށް އިޢްލާން ކުރެވިދާނެއެވެ.



	
	
	
	1.
	އެކްސިޑެންޓެއްގެ ސަބަބުން ނުވަތަ ކުރިން ލަފާ ކުރެވިފައިނުވާ ކަމެއްގެ ސަބަބުން ޖައްވު ތަޣައްޔަރުވުން ނުވަތަ ތަޣައްޔަރު ވެދާނެކަމަށް ޤަބޫލުކުރެވުން؛  ނުވަތަ


	
	
	
	2.
	ތިމާވެށި ވަރަށް ބޮޑަށް ތަޣައްޔަރު ވެދާނެކަމުގެ ބޮޑު ބިރުވެރިކަމެއް އޮތްކަމަސް މިނިސްޓަރަށް ޤަބޫލުކުރެވުން.



	
	
	(ށ)
	މިމާއްދާގެ ދަށުން ތިމާވެއްޓާގުޅޭ ކުއްލި ނުރައްކަލުގެ ޙާލަތެއް އިޢްލާންކޮށްފައިވާ ޙަލަތެއްގައ، މޯލްޑިވްސް ޕޮލިސް ސަރވިސްގެ އެހީތެރިކަމާއެކު، ތިމާވެށީގެ އިންސްޕެކްޓަރަށް، ކޯޓުގެ ހުއްދަ ލިބުމަކާނުލައި، މިޤާނޫނާ ޚިލާފުވެފައިވާކަމަށް އެކަށީގެންވާ ސަބަބުތަކާއެކު ޤަބޫލުކުރެވޭ މީހަކު ހިފައި ހައްޔަރު ކުރެވިދާނެއެވެ.



	ކާރިސާތަކަށް ތައްޔާރުވުން


	25.
	(ހ)
	ތިމާވެއްޓާބެހޭ ކާރިސާތަކުގައި ޢަމަލުކުރާނެ ގޮތުގެ އުޞޫލުތައް ނުވަތަ އެފަދަ ކާރިސާތަކާ ކުރިމަތިލުމުގައި ޤައުމީ ފެންވަރުގައި ވިލަރެސްކުރާނެ ގޮތުގެ ޕްލޭނެއް މިނިސްޓަރު ތައްޔާރުކުރަންވާނެއެވެ. 



	
	
	(ށ)
	މި މާއްދާގެ (ހ) ގެ ދަށުން އުޞޫލު ތައްޔާރުކުރުމުގައި ތިރީގައިވާ ފަރާތްތަކާއެކު މިނިސްޓަރު މަޝްވަރާކުރަންވާނެއެވެ. 



	
	
	
	1.
	ލީޑް އޭޖެންސީތައް؛


	
	
	
	2.
	މޯލްޑިވްސް ނޭޝަނަލް ޑިފެންސް ފޯސް؛


	
	
	
	3.
	މޯލްޑިވްސް ޕޮލިސް ސަރވިސް؛


	
	
	
	4.
	ސަރުކާރުން ނުވަތަ އަމިއްލަ ފަރާތްތަކުން ސިއްޙީ ޚިދުމަތް ފޯރުކޮށްދޭ މުއްސަސާތައް؛ އަދި



	
	
	
	5.
	މިނިސްޓަރަށް މުހިއްމުކަމަށް ފެނިއްޖެ އެހެނިހެން މުއްސަސާތައް. 



	
	
	(ނ)
	ތިރީގައިވާ ފަރާތްތަކުން ތިމާވެށީގެ ކާރިސާއާބެހޭ ޚާއްޞަ ޕްލޭނެއް ތައްޔާރުކުރަންވާނެއެވެ. 



	
	
	
	1.
	ތިމާވެއްޓަށް އޭގެ އަސަރު ކޮށްފާނެ ކަމަށް ބެލޭ ޙަރަކާތެއް ހިންގާ ކޮންމެ ފަރާތްތައް؛


	
	
	
	2.
	ތަޢްލީމް އުނގަންނައިދޭ މުއައްސަސާތައް؛


	
	
	
	3.
	މީހުން ދިރިއުޅޭ ހޮޓެލްތައް ނުވަތަ މުނިފޫހިފިލުވުމުގެ ޚިދުމަތް ޤާއިމްކޮށްފައިވާ ތަންތަން؛ އަދި 



	
	
	
	4.
	ހަސްފަތާލުތައް



	
	
	(ރ)
	މި މާއްދާގެ (ނ) ގެ ދަށުން ތައްޔާރުކުރާ ޕްލޭންގައި އެފަރާތްތަކަށް ނުވަތަ އެ މުއައްސަސާތަކަށް ކުރިމަތިވާ ނުރައްކާތަކުގެ ބާވަތަށް ރިޢާޔަތްކުރަންވާނެއެވެ. 



	
	
	(ބ)


	އެއްވެސް ޙަރަކާތެއް ހިންގުމުގައި އިހުމާލުވުމުގެ ސަބަބުން މެދުވެރިވާ ތިމާވެށީގެ ކާރިސާތަކާ ގުޅިގެން ގެއްލުން ލިބޭ ފަރާތްތަކަށް އެކަމުގެ ބަދަލު ދިނުމަކީ އެ ޙަރަކާތެއް ހިންގި ފަރާތަކަށް ލާޒިމްވެގެންވާ ކަމެކެވެ. 


	ތިމާވެށި މޮނިޓަރުކުރުން


	26.
	މި ޤާނޫނަށް ޢަމަލުކުރަން ފެށުމުގެ ކުރިން ތިމާވެއްޓާ ގުޅޭގޮތުން ހިންގޭ އެއްވެސް ޕްރޮޖެކްޓަކީ މި ޤާނޫނުގައިވާ މާއްދާތަކާ އެއްގޮތްވާގޮތުގެ މަތިން ހިންގޭ ޕްރޮޖެކްޓަކަށް ހެދުމަށް މިނިސްޓްރީން ކޮންމެހެން އަޅަންޖެހޭ ފިޔަވަޅުތައް އަޅަންވާނެއެވެ. 



	ތިމާވެށީގެ އިންސްޕެކްޓަރު


	27.
	(ހ)
	މިޤާނޫނުގެ މާއްދާތަކާ އެއްގޮތްވާ ގޮތުގެ މަތިން އަމަލުކުރާކަން ޔަޤީންކުރުމުގެ ގޮތުން، މިޤާނޫނުގެ ދަށުން ހަދާ ގަވާއިދުގެ އިޚްތިޞާސްގެ ތެރޭގައި، ތިމާވެށީގެ އިންސްޕެކްޓަރު ކަމަށް ޤާބިލު މީހުން ނުވަތަ އޮފިސަރުން ނުވަތަ އެނޫންވެސް މީހަކު މިނިސްޓަރަށް ޢައްޔަންކުރެވިދާނެއެވެ. 



	
	
	(ށ)
	މިޤާނޫނު ނުވަތަ މިޤާނޫނުގެ ދަށުން ހަދާ ގަވާއިދުގެ ދަށުން ތިމާވެއްޓާބެހޭ އިންސްޕެކްޓަރަށް، އޭނާގެ މަސްއޫލިއްޔަތުތަކާއި ޒިންމާތައް އަދާކުރުމުގައި ތިރީގައިވާ ކަންކަން ކުރެވިދާނެއެވެ. 



	
	
	
	1.
	ކަމާބެހޭ ކޯޓެއްގެ ހުއްދައާއެކު، މިޤާނޫނާ އެއްގޮތަށް ޢަމަލުރަމުންގެންދާކަން ޔަޤީންކުރުމަށްޓަކައި ބިމެއް ނުވަތަ ޢިމާރާތަކަށް ވަނުމާއި، އުޅަނދެއް ނުވަތަ އިންޖީނުލީ ދުއްވާ އެއްޗެއް ބަލައި ފާސްކުރުމާއި ސުވާލުކުރުން؛


	
	
	
	2.
	ކަމާބެހޭ ކޯޓެއްގެ ހުއްދައާއެކު، ލައިސަންސާއި، ރެޖިސްޓްރީއާއި، ރެކޯޑުތަކާއި، މިޤާނޫނާ ގުޅުން ހުރި އެހެނިހެން ލިޔެކިޔުންތައް ނުވަތަ ތިމާވެއްޓާ ގުޅުންހުރި އަދި ގުދުރަތީ ވަޞީލަތްތައް މެނޭޖްކުރުމާ ގުޅުންހުރި ލިޔުންތައް ކޮޕީ ހަދައި، ބަލައި ފާސްކުރުން؛


	
	
	
	3.
	ކަމާބެހޭ ކޯޓެއްގެ ހުއްދައާއެކު، މިޤާނޫނާ ގުޅުންހުރި ތަކެއްޗާއި އާލާތްތަކުގެ ސާމްޕަލް ނަގައި، ކޯޓުން ކަނޑައަޅާ ގޮތެއްގެ މަތިން އެތަކެއްޗާއި އާލާތްތަކުގެ ސާމްޕަލް ޓެސްޓްކުރުމާއި ތަޙްލީލްކުރުމަށް ފޮނުވުން؛


	
	
	
	4.
	ކަމާބެހޭ ކޯޓެއްގެ ހުއްދައާއެކު، އުޅަނދުފަހަރާއި، އިންޖީނުލީ ދުއްވާ އެއްޗެއްސާއި، އާލާތްތަކާއި އަދި މިނޫންވެސް މިޤާނޫނުގެ ދަށުން ނުވަތަ މިޤާނޫނުގެ ދަށުން ހަދާ ގަވާއިދުގައި ބަޔާންކޮށްފައިވާ ކުށެއް ކުރުމަށްޓަކައި ބޭނުން ކޮށްފައިވާކަމަށް ޤަބޫލުކުރެވޭފަދަ ތަކެތި އަތުލައިގަތުން؛


	
	
	
	5.
	މިޤާނޫނުގެ މާއްދާތަކާ އެއްގޮތްވާ ގޮތުގެ މަތިން ޢަމަލުކުރާކަން ޔަޤީންކުރުމަށްޓަކައި، އެކި އުފެއްދުންތަކާއި ބައި ޕްރޮޑަކްޓްތަކާއި، ތިމާވެއްޓަށް އޭގެ އަސަރު ކޮށްފާނެކަމަށް ޤަބޫލުކުރެވޭ ފަދަ ދިޔާ ތަކެތި ދިވެހިރާއްޖެއަށް އެތެރެކުރުމާއި، ދިވެހިރާއްޖެއިން ބޭރުކުރުމާއި، ވިއްކުމާއި، ރައްކާކުރުމުގައި ތިމާވެށީގެ އިންސްޕެކްޓަރުންގެ އިޙްތިޞާސްގައިވާ ކަންކަން ބަލައި ފާސްކުރުން؛


	
	
	
	6.
	މިނިސްޓަރުގެ ހުއްދައާއެކު، އުޅަނދުތަކާއި އިންޖީނުލީ ދުއްވާ އެއްޗެހީގެ ވެރިފަރާތް ނުގަތަ އޮޕަރޭޓަރަށް ނުވަތަ ތިމާވެއްޓަށް ނުރައްކާވެދާނެ ޙަރަކާތެއް ހިންގާ ފަރާތެއް ހުއްޓުވައި، އެކަން ރަނގަޅު ކުރުމަށް އެފަރާތަކަށް ނޯޓިސް ދިނުން.



	
	
	(ނ)
	ތިމާވެށީގެ އިންސްޕެކްޓަރު ތިރީގައިވާ ކަންކަން ކުރަންވާނެއެވެ. 



	
	
	
	1.
	މިޤާނޫނުގެ ދަށުން ޤާއިމްކުރެވޭ ތިމާވެއްޓާބެހޭ މިންގަނޑުތަކަށް އަމަލުކުރޭތޯ މޮނިޓަރުކުރުން؛


	
	
	
	2.
	ތިމާވެއްޓާ ގުޅުންހުރި ޚާއްޞަ ސެކްޓަރުތަކުގެ އިންސްޕެކްޓަރުންގެ ޙަރަކާތްތައް މޮނިޓަރުކުރުން؛


	
	
	
	3.
	ތިމާވެށީގެ ވަޞީލަތްތައް ބޭނުންކުރާގޮތް މޮނިޓަރުކުރުން؛


	
	
	
	4.
	ތިމާވެށީގެ އޮޑިޓްތައް ހިންގުން؛ އަދި 



	
	
	
	5.
	މިޤާނޫނުގެ ދަށުން ނުވަތަ މިޤާނޫނުގެ ދަށުން ހަދާ ގަވާއިދުގެ ދަށުން އިންސްޕެކްޓަރު ކުރުމަށް ކަނޑައަޅާފައިވާ އެހެނިހެން މަސްއޫލިއްޔަތުތައް އަދާކުރުން.


	ތިމާވެށީގެ ޢިލްމު އުނގަންނައިދިނުން އަދި ޢާންމުން ހޭލުންތެރިކުރުވުން


	28.
	ލީޑް އޭޖެންސީތަކުގެ މަޝްވަރާއާއެކު، ތިމާވެށީގެ ޢިލްމު އުނގަންނައިދިނުމާއި ތިމާވެއްޓަށް ޢާންމުން ހޭލުންތެރިކުރުވުމުގެ ޕްރޮގްރާމްތަކުގެ މާހައުލުގައި ތިމާވެށީގެ މަޢްލޫމާތު ހާމަކުރާނެ ގޮތުގެ ޕްލޭންއެއް އެކަށައަޅައި މިނިސްޓްރީން ތަންފީޛުކުރަންވާނެއެވެ. 



	ތިމާވެއްޓާބެހޭ ބައިނަލްއަޤްވާމީ މުޢާހަދާތަކާއި، ޓްރީޓީތަކާއި އެއްބަސްވުންތައް


	29.
	(ހ)
	އެއްފަރާތުން ނުވަތަ ގިނަ ފަރާތްތަކުން ސޮއިކޮށްފައިވާ މުޢާހަދާ، ޓްރީޓީ ނުވަތަ އެއްބަސްވުން ހިމެނޭ ގޮތުގެ މަތިން، ދިވެހިރާއްޖެއިން ބައިވެރިވެފައިވާ ތިމާވެއްޓާބެހޭ ބައިނަލްއަޤްވާމީ މުޢާހަދާ، ޓްރީޓީ ނުވަތަ އެއްބަސްވުމުގެ ދަށުން، ތިރީގައިވާ ކަންތައްތައް މިނިސްޓްރީން ކުރަންވާނީ ކޮމިޝަނުން ދޭ އިރުޝާދުގެ ދަށުން އަދި ލީޑް އޭޖެންސީތަކުގެ މަޝްވަރާއާއެކުގައެވެ. 



	
	
	
	1.
	ދިވެހިރާއްޖެއިން ބައިވެރިވެފައިވާ ޓްރީޓީއެއް، މުޢާހަދާއެއް ނުވަތަ އެއްބަސްވުމެއް ތަންފީޛުކުރުމަށްޓަކައި ދިވެހިރާއްޖެއިން އަދާކުރަންޖެހޭ ޒިންމާއެއް އަދާކުރުމުގައި ނުވަތަ އެ މުޢާހަދާއެއް، ޓްރީޓީއެއް ނުވަތަ އެއްބަސްވުމުގެ ދަށުން ދިވެހިރާއްޖެއަށް ލިބިދޭ ޙައްޤެއް ތަންފީޛުކުރުމުގައި ހަދަންޖެހޭ ޤާނޫނެއް ހެދުން؛ އަދި



	
	
	
	2.
	އެފަދަ މުޢާހަދާއެއް، ޓްރީޓީއެއް ނުވަތަ އެއްބަސްވުމެއް ޤައުމީ ފެންވަރުގައި ތަންފީޛުކުރުމަށްޓަކައި އަޅަންޖެހޭ އެކަށީގެންވާ ފިޔަވަޅު ތަކަކީ ކޮބައިތޯ ހޯދައި ބެލުން.


	
	
	(ށ)
	ދިވެހިރާއްޖެއިން ބައިވެރިވެފައިވާ ތިމާވެއްޓާބެހޭ އެންމެހައި ބައިނަލްއަޤްވާމީ މުޢާހަދާތަކާއި، ޓްރީޓީތަކާއި، އެއްބަސްވުންތަކުގެ ރަޖިސްޓްރީއެއް މިނިސްޓްރީން ބަލަހައްޓަންވާނެއެވެ. 



	ބަލައި ފާސްކުރުމުގެ ޒިންމާއާ ގުޅުންހުރި ކުށްތައް


	30.
	މިމާއްދާގެ (ހ)، (ށ)، (ނ)، (ރ) އަދި (ބ) ގައިވާ ކުށެއް ކޮށްފި މީހެއްގެ އަދަބަކީ  ..... ދިގުނޫން މުއްދަތަކަށް ޖަލަށްލުން ނުވަތަ .... އަށް ވުރެ ބޮޑުނޫން ޢަދަދަކުން ޖޫރިމަނާކުރުން ނުވަތަ .... ދިގުނޫން މުއްދަތަކަށް ޖަލަށްލުމާއެކު .... އަށް ވުރެ ބޮޑުނޫން ޢަދަދަކުން ޖޫރިމަނާކުރުމެވެ. 



	
	
	(ހ)
	މިޤާނޫނުގެ ދަށުން ނުވަތަ މިޤާނޫނުގެ ދަށުން ހަދާ ގަވާއިދުގެ ދަށުން ތިމާވެށީގެ އިންސްޕެކްޓަރު، އޭނާގެ ޒިންމާ އަދާކުރުމަށް ހުރަސްއެޅުން؛



	
	
	(ށ)
	މިޤާނޫނާ އެއްގޮތްވާ ގޮތުގެ މަތިން ނުވަތަ މިޤާނޫނުގެ ދަށުން ހަދާ ގަވާއިދާ އެއްގޮތްވާގޮތުގެ މަތިން ތިމާވެށީގެ އިންސްޕެކްޓަރު އަންގާ އެންގުމަކަށް ނުވަތަ ކުރަންޖެހޭ ކަމަށް ކަނޑައަޅައިފި ކަމަކާ ޚިލާފުވުން؛


	
	
	(ނ)
	އެމީހަކީ ތިމާވެށީގެ އިންސްޕެކްޓްރެއް ކަމުގައި ދައްކައިގެން އޮޅުވާލުން؛


	
	
	(ރ)
	ތިމާވެށީގެ އިންސްޕެކްޓަރަށް ދޮގު މަޢްލޫމާތު ދިނުން ނުވަތަ ޙަޤީޤަތާ ޚިލާފު މަޢްލޫމާތު ދިނުން؛


	
	
	(ބ)
	މިޤާނޫނުގެ ދަށުން ކަމެއް ރަނގަޅުކުރުމަށް ތިމާވެށީގެ އިންސްޕެކްޓަރު އަންގާ އެންގުމަކާ އެއްގޮތަށް ޢަމަލު ނުކުރުން ނުވަތަ ޚިލާފުވުން.


	ތިމާވެށީގެ މިނގަނޑުތަކާގުޅޭ ކުށްތައް


	31.
	(ހ)
	މިޤާނޫނުގެ ދަށުން އަދި މިޤާނޫނުގެ ދަށުން ހަދާ ގަވާއިދުތަކުގައި ކަނޑައަޅާފައިވާ ތިމާވެށީގެ އެއްވެސް މިންގަނޑަކާ އެއްވެސް މީހަކު ޚިލާފުވުމަކީ ކުށެކެވެ. 



	
	
	(ށ)
	މިމާއްދާގެ (ހ) ގައިވާ ކުށް ކޮށްފި މީހެއްގެ އަދަބަކީ، އަދަބަކީ  ..... ދިގުނޫން މުއްދަތަކަށް ޖަލަށްލުން ނުވަތަ .... އަށް ވުރެ ބޮޑުނޫން ޢަދަދަކުން ޖޫރިމަނާކުރުން ނުވަތަ .... ދިގުނޫން މުއްދަތަކަށް ޖަލަށްލުމާއެކު .... އަށް ވުރެ ބޮޑުނޫން ޢަދަދަކުން ޖޫރިމަނާކުރުމެވެ. 



	ނުރައްކާތެރި ކުންޏާ ގުޅޭ ކުށްތައް


	32.
	މި މާއްދާގެ (ހ)، (ށ)، (ނ)، (ރ)، (ބ)، (ޅ) އަދި (ކ) ގައިވާ ކުށެއް ކޮށްފި މީހެއްގެ އަދަބަކީ،..... ދިގުނޫން މުއްދަތަކަށް ޖަލަށްލުން ނުވަތަ .... އަށް ވުރެ ބޮޑުނޫން ޢަދަދަކުން ޖޫރިމަނާކުރުން ނުވަތަ .... ދިގުނޫން މުއްދަތަކަށް ޖަލަށްލުމާއެކު .... އަށް ވުރެ ބޮޑުނޫން ޢަދަދަކުން ޖޫރިމަނާކުރުމެވެ. 



	
	
	(ހ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ އެއްގޮތްވާ ގޮތުގެ މަތިން ތިމާވެއްޓަށް ނުރައްކާތެރި ކުނި ގެންގުޅުމުގައި އިހުމާލުވުން؛


	
	
	(ށ)
	މިޤާނޫނާއި މިޤާނޫނުގެ ދަށުން ހަދާ ގަވާއިދުގައި މަނާކޮށްފައިވާ ތިމާވެއްޓަށް ނުރައްކާތެރި ކުނި އެތެރެކުރުން



	
	
	(ނ)
	ތިމާވެއްޓަށް ނުރައްކާތެރި ކުނި ނުވަތަ ކެމިކަލް ޤަސްދުގައި އޮޅުވާލައިގެން ލޭބަލްކުރުން



	
	
	(ރ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ އެއްގޮތްވާ ގޮތުގެ މަތިން ތިމާވެއްޓަށް ނުރައްކާވާފަދަ ތަކެއްޗާއި، ރޭޑިއޯއެކްޓިވް އަދި ކެމިކަލް ގެންގުޅުމުގައި އިހުމާލުވުން



	
	
	(ބ)
	ތިމާވެއްޓަށް ނުރައްކާތެރި ތަކެތި ޤާނޫނީ ޚިލާފަށް އެތެރެކުރުމަށް އެހީތެރިވުން ނުވަތަ ހިތްވަރުދިނުން



	
	
	(ޅ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ ޚިލާފަށް ދިވެހިރާއްޖެ ހިމެނޭ އެއްވެސް ސަރަޙައްދަކަށް ކެމިކަލް އުކުން ނުވަތަ އެޅުން



	
	
	(ކ)
	ތިމާވެއްޓަށް ނުރައްކާވާފަދަ ކުނި ގެންގުޅުމާ ގުޅޭގޮތުން ސައްޙަނޫން މަޢްލޫމާތު ދިނުން ނުވަތަ އެތަކެތި ގެންގުޅެންވީ ގޮތުގެ މަޢްލޫމާތު ނުދީ ހިފެހެއްޓުން



	ތެލާއި ވިހަ ތަކެއްޗާގުޅޭ ކުށްތައް


	33.
	މި މާއްދާގެ (ހ)، (ށ) އަދި (ނ) ގައި ބަޔާންކޮށްފައިވާ ކުށެއް ކޮށްފި މީހެއްގެ އަދަބަކީ  ..... ދިގުނޫން މުއްދަތަކަށް ޖަލަށްލުން ނުވަތަ .... އަށް ވުރެ ބޮޑުނޫން ޢަދަދަކުން ޖޫރިމަނާކުރުން ނުވަތަ .... ދިގުނޫން މުއްދަތަކަށް ޖަލަށްލުމާއެކު .... އަށް ވުރެ ބޮޑުނޫން ޢަދަދަކުން ޖޫރިމަނާކުރުމެވެ. 



	
	
	(ހ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ ޚިލާފަށް ނުރައްކާތެރި ސާމާނާއި، ތެލާއި، ތެލާއެއްކޮށްފައިވާ ތަކެތި ދިވެހިރާއްޖޭގެ ކަނޑާއި ޖައްވާއި ބިމުގެ އެއްވެސް ސަރަޙައްދަކަށް އުކުން، ދޫކުރުން ނުވަތަ އެޅުން.



	
	
	(ށ)
	މިޤާނޫނާއި މިޤާނޫނުގެ ދަށުން ހަދާ ޚިލާފަށް ތިމާވެށި ނުސާފުކުރުން



	
	
	(ނ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ ޚިލާފަށް ތިމާވެށިގެ ތެރެއަށް ކުންޏާއި ތެލާއި، ވިހަ ތަކެތި އުކުން ނުވަތަ އެޅުން



	ޢާންމު އަދަބުތައް


	34.
	މިޤާނޫނުގައި ކަނޑައެޅިގެން ކުށެއް ކަމަށް ބުނެފައިނުވާ ހިނދެއްގައި، މިޤާނޫނާއި މިޤާނޫނުގެ ދަށުން ހަދާ ގަވާއިދުގެ އެއްވެސް މާއްދާއަކާ ޚިލާފުވާ ފަރާތެއްގެ އަދަބަކީ ..... ދިގުނޫން މުއްދަތަކަށް ޖަލަށްލުން ނުވަތަ .... އަށް ވުރެ ބޮޑުނޫން ޢަދަދަކުން ޖޫރިމަނާކުރުން ނުވަތަ .... ދިގުނޫން މުއްދަތަކަށް ޖަލަށްލުމާއެކު .... އަށް ވުރެ ބޮޑުނޫން ޢަދަދަކުން ޖޫރިމަނާކުރުމެވެ. 



	ކުންފުނިތަކާއި ޕާޓްނަރޝިޕްތަކާއި ޤާނޫނީ ޝަޚްޞްތައް ކުރާ ކުށްތައް


	35.
	(ހ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ ޚިލާފަށް ޢަމަލެއް ހިންގައިފި އެއްވެސް ޤާނޫނީ ޝަޚްޞަކާއި އެ ކުށް ކުރިކަމުގެ މަޢްލޫމާތު އެނގިހުރި އެ ޝަޚްޞްގައި ހިމެނޭ ކޮންމެ ޑިރެކްޓަރެއް ނުވަތަ އޮފިސަރެއް އަދި ޤާނޫނާ އެއްގޮތައް އެކަން ކުރުމަށް ފިޔަވަޅު އަޅާފައިނުވާނަމަ، އެފަރާތެއް ކުށްވެރިވާނެއެވެ. 


	
	
	(ށ)
	މިޤާނޫނާއި މިޤާނޫނުގެ ދަށުން ހަދާ ގަވާއިދާ ޚިލާފަށް ޢަމަލެއް ހިންގައިފި އެއްވެސް ޕާޓްނަރޝިޕަކާއި އެ ކުށް ކުރިކަމުގެ މަޢްލޫމާތު އެނގިހުރި އެ އެޕާޓްނަރޝިޕްގައި ހިމެނޭ ކޮންމެ ޕާޓްނަރެއް ނުވަތަ އޮފިސަރެއް އަދި ޤާނޫނާ އެއްގޮތައް އެކަން ކުރުމަށް ފިޔަވަޅު އަޅާފައިނުވާނަމަ، އެފަރާތެއް ކުށްވެރިވާނެއެވެ.


	
	
	(ނ)
	މިޤާނޫނާއި މިޤާނޫނުގެ ދަށުން ހަދާފައިވާ ގަވާއިދުގައި ބަޔާންކޮށްފައިވާ ކުށެއް ކުރީ އެމީހަކު އަމިއްލައަށް ނަމަ، ނުވަތަ އޭނާގެ އޭޖެންޓުނަމަ ނުވަތަ އެހެން މީހެއްގެ ސަރވަންޓު ނަމަވެސް އެ ކުށް ކުރި މީހަކު ކުށްވެރިވާނެއެވެ. 


	
	
	(ރ)
	ކުށެއް ކުރީ އެމްޕްލޯޔަރު ނުވަތަ ޕްރިންސިޕަލް ކަމެއް ކުރުމަށް ދީފައިވާ އިރުޝާދާ ޚިލާފަށް ކަމަށް ސާބިތުކުރެވެންދެން، މިޤާނޫނާއި މި ޤާނޫނުގެ ދަށުން ހަދާފައިވާ ގަވާއިދުގެ ދަށުން ކުށެއް ކުރީ އެމްޕްލޯޔަރު ނުވަތަ ޕްރިންސިޕަލް ނުވަތަ އެޕްލޯޔަރުގެ އޭޖެންޓު ނުވަތަ މުވައްޒަފަކު ނަމަވެސް، އެކުށެއްގެ ޒިންމާ އުފުލާނީ އެމްޕްލޯޔަރ ނުވަތަ ޕްރިންސިޕަލްއެވެ.
 

	ތިމާވެށި ކުރިން އޮތް ގޮތަށް ރުޖޫޢަކުރުމަށް ނެރޭ އަމުރުތައް
	36.
	(ހ)
	މީހެއްގެ މައްޗަށް ކަނޑައެޅޭ އަދަބެއްގެ އިތުރުން، މިޤާނޫނާއި މިޤާނޫނުގެ ދަށުން ހަދާ ގަވާއިދާ ޚިލާފުވާ ފަރާތެއްގެ މައްޗަށް އެމީހަކު ތަޣައްޔަރުކުރި ވެއްޓެއް ސާފުކުރުމަށް އަދި އެމީހަކު އެތަނަކަށް އެޅި ކުންޏެއް ނުވަތަ އުކި ކުންޏެއް ނުވަތަ ތެލެއް ނުވަތަ ވިހަ އެއްޗެއް މިނިސްޓްރީން ޤަބޫލުކުރާ މިންވަރަށް އެތަނެއް ސާފުކޮށް ތިމާވެށި ކުރިން އޮތް ގޮތަށް ރުޖޫޢަކުރުމަށް އެންގުމުގެ އިޚްތިޔާރު ކަމާބެހޭ ކޯޓަކަށް ލިބިގެންވެއެވެ. 


	
	
	(ށ)
	މިޤާނޫނުގެ އެއްވެސް މާއްދާއަކަށް ބުރޫނާރާނޭހެން، މީހަކު ތަޣައްޔަރުކުރި ވެއްޓެއް ސާފުކުރުމަށް ތިންވަނަ ފަރާތަކުން ކުރި މަސައްކަތަށް ބަދަލު ދިނުމަށްވެސް އެތަނެއް ތަޣައްޔަރު ކުރި ފަރާތަކަށް ކަމާބެހޭ ކޯޓަކުން އެންގިދާނެއެވެ. 


	ގަވާއިދު ހަދައި ހިންގުން


	37.
	(ހ)
	މި ޤާނޫނުގެ ދަށުން ގަވާއިދެއް ހަދަންޖެހޭ ކަމަށް ބުނެފައިވާ ކަންތައްތަކާ ގުޅޭ ގޮތުންނާއި މިޤާނޫނުގެ މަޤްޞަދުތައް ހާސިލުކުރުމަށްޓަކައި ހަދަންޖެހޭނެ ކަމަށް ފެންނަ ގަވާއިދުތައް ހެދުމުގެ އިޚްތިޔާރު މިނިސްޓަރަށް ލިބިގެންވެއެވެ. 



	
	
	(ށ)
	މިމާއްދާގެ ދަށުން ހަދާ ގަވާއިދުތަކުގައި ކުށް ކަނޑައެޅިދާނެއެވެ. އަދި އެ ކުށުގެ އުޤޫބާތެއްގެ ގޮތުން ..... އަށް ވުރެ ބޮޑުނޫން ޢަދަދަކުން ޖޫރިމަނާކުރުމާއި ..... އަށް ވުރެ ދިގުނޫން މުއްދަތަކަށް ޖަލަށްލުމަށް ކަނޑައެޅިދާނެއެވެ. 



	އަމަލުކުރަމުންދާ ޤާނޫނުތައް


	38.
	މި ޤާނޫނަށް އަމަލުކުރަން ފެށުމުގެ ސަބަބުން ދިވެހިރާއްޖޭގައި އަމަލުކުރަމުންގެންދާ ތިމާވެށި ރައްކާތެރިކޮށް، ޙިމާޔަތްކޮށް ދެމެހެއްޓުމާބެހޭ ޤާނޫނުތަކަށް ގެންނަންޖެހޭ އިޞްލާޙްތައް ގެންނަންވާނެއެވެ. އަދި އެފަދަ ޤާނޫނެއްގެ މާއްދާއަކާއި މިޤާނޫނުގެ މާއްދާއަކާ ފުށުއަރާ ހިނދުގައި އަމަލުކުރާނީ މިޤާނޫނުގައިވާ ގޮތުގެ މަތިންނެވެ. 



	އުވާލެވޭ ޤާނޫނު


	39.
	މިޤާނޫނު ތަޞްދީޤުކުރުމާއެކު، ޤާނޫނު ނަންބަރު 93/4 (ދިވެހިރާއްޖޭގެ ތިމާވެށި ރައްކާތެރިކޮށް ދެމެހެއްޓުމާބެހޭ ޤާނޫނު) އުވުނީއެވެ. 



	ޤާނޫނަށް އަމަލުކުރަން ފެށުން


	40.
	މިޤާނޫނަށް އަމަލުކުރަން ފަށާނީ، މިޤާނޫނު ފާސްވެ، ތަޞްދީޤުކޮށް، ދިވެހި ސަރުކާރުގެ ގެޒެޓުގައި ޝާއިޢްކުރާ ދުވަހުން ފެށިގެންނެވެ. 

